L5. Причастна түхэл
Зорилго: Причастна түхэл тухай ойлгосотой болохо, тэдэниие илгажа һураха, элдэб түхэлтэй причастинуудые бии болгожо һураха, причастинуудай илгаа мэдэхэ болохо.
Нэрэ болон үйлэ үгэнүүдэй шэнжэнүүдые абаһан бүлэг үйлэ үгэнүүдые причастинууд гү, али нэрэтэ үйлын түлэб гэнэ.
Причастинууд нэрэ үгэнүүд шэнги зохилдодог байхын хажуугаар, үйлэ үгын үнгэрһэн сагай, үни үнгэрһэн сагай, ерээдүй сагай, дабтаһан, дахиһан, шэнжын түхэлнүүдээр гү, али формонуудаар илгарна.
1. Үнгэрһэн сагай причасти үйлэ хэлэгшэ нюурай хэлэжэ байха үедэ үнгэрһэн гү, али үнгэрөөд байха ёһотой үйлэ болон байдалые тэмдэглэнэ. Залгалтануудынь: ‑һан, ‑һон, ‑һэн: ябаһан, ошоһон, ерэһэн г.м.
2. Үни үнгэрһэн сагай причасти үйлын хэлэгшэ нюурай хэлэжэ байһан үеһөө холо урда үнгэрһэн үйлэ болон байдал тэмдэглэнэ. Залгалтануудынь: ‑нхай, ‑нхэй, ‑нхой: ябанхай, ерэнхэй, ошонхой г.м.
3. Ерээдүй сагай причасти үйлэ хэлэгшэ нюурай хэлэжэ байха үеын һүүлдэ болохо үйлэ болон байдал тэмдэглэнэ. Залгалтануудынь: ‑ха, ‑хо, ‑хэ: ябаха, ошохо, ерэхэ г.м.
4. Дабтаһан причасти үйлэ юрэ мэдээжэ саг соо оло дахин дабтагдан болохо үйлэ болон байдал тэмдэглэнэ. Залгалтануудынь ‑даг, ‑дэг, ‑дог: ябадаг, ерэдэг, ошодог г.м.
5. Шэнжын причасти үйлэ юрэ мэдээжэ саг соо үшөө дахин болоһон үйлэ болон байдал, мүн үйлэ ходо бэлээр үргэлжэ боложо байдаг үйлэ  тэмдэглэнэ. Залгалтануудынь: ‑гша, ‑гшэ, ‑гшо: ябагша, ерэгшэ, ошогшо,  Залгалтануудынь: ‑ааша, ‑ээшэ, ‑оошо, ‑гааша, ‑гээшэ, ‑гоошо: ябааша, ерээшэ, болоошо, байгааша, гүйгөөшэ, болгоошо г.м.

Даабари1. Үгтэһэн үйлэ үгэнүүдтэ залгалтануудые нэмэжэ, причастинуудые бии болгогты
Унша    -нхай               яба    -     (ааша, яаша, гааша)
              -даг                  бай  -
              -ха                    таби –
[bookmark: _GoBack]Даабари 2. Доро үгтэһэн текст соо причастинуудые олоод, илгааень заагты, залгалтануудыень харуулагты
Дүхэриглэн hууhан зон шагайнуудаа тэгшээр хубаажа абаад, арадаа нюудаг. Тэндэhээ хэдэн шагай үрөөhэн гарайнгаа адха соо бажуугаад, урагшань hарбайха. Тиихэдэнь хэнэй гар соо хэды шагай бииб гэжэ таадаг юм. Тэдэ шагайе зүб таажа шадабал, шүүжэ абадаг. Хэниинь олон шагай зүбөөр таанаб, тэрэнь шүүhэн болодог.
